
shrIshankarabhagavatpAdastutiH

శ్రీశఙ్కరభగవత్పాదస్తుతిః

అష్టవర్షే  చతుర్వేదీ ద్వాదశేఖిలశాస్త్రవిత్  ।
సర్వలోకఖ్యాతశీలః ప్రస్థానత్రయభాష్యకృత్    ॥ ౧॥
పద్మపాదాదిసచ్ఛిష్యః పాఖణ్డధ్వాన్తభాస్కరః  ।
అద్వైతస్థాపనాచార్యః   ద్వైతమత్తేభకేసరీ  ॥౨॥
వ్యాసనన్దితసిద్ధాన్తః    వాదనిర్జితమణ్డనః   ।
షణ్మతస్థాపనాచార్యః  షడ్గుణైశ్వర్యమణ్డితః    ॥ ౩॥
సర్వలోకానుగ్రహకృత్  సర్వజ్ఞత్వాదిభూషణః  ।
శ్రుతిస్మృతిపురాణజ్ఞః   శ్రుత్యేకశరణప్రియః   ॥ ౪॥
సకృత్స్మరణసన్తుష్టః  శరణాగతవత్సలః ।
నిర్వ్యాజకరుణామూర్తిః నిరహంభావగోచరః ॥ ౫॥
సంశాన్తభక్తహృత్తాపః  సామరస్యఫలప్రదః  ।
సంన్యాసకులపద్మార్కః సంవిన్మయకలేవరః ॥౬॥
సాక్షాచ్ఛ్రీదక్షిణామూర్తిః శఙ్కరాఖ్యో జగద్గురుః  ।
సన్తనోతు దృఢాం నిష్ఠాం  అద్వైతాఽధ్వని  నః సదా ॥ ౭॥
ఇతి శ్రీ ఈశ్వరానన్దగిరిమహారాజకృతా  శ్రీశఙ్కరభగవత్పాదస్తుతిః  సమాప్తా ॥
NA

